
和解之劑 

六和湯《局方》調和六氣。 

原文 

六和藿朴杏砂呈，半夏木瓜赤茯并，朮參扁豆同甘草，

薑棗煎之六氣平。或益香薷或蘇葉，傷寒傷暑用須明。 

 

註釋 

藿香、厚朴、杏仁、砂仁、半夏、木瓜、赤茯苓、白朮、人參、扁豆、甘草，

加生薑、大棗煎。能禦風、寒、暑、溼、燥、火六氣，故曰六和。○藿、朴、杏、

砂理氣化食，參、朮、陳、夏補正匡脾，豆、瓜祛暑，赤茯行水。大抵以助腎健

脾為主。脾胃既強，則諸邪不能干矣。傷寒加蘇葉，傷暑加香薷。 

 


